
«Мәгариф турында» Татарстан Республикасы Законына үзгәрешләр кертү хакында» Татарстан Республикасы законы проектына
АҢЛАТМА


«Мәгариф турында» Татарстан Республикасы Законына үзгәрешләр кертү хакында» Татарстан Республикасы законы проекты «Мәгариф турында» Татарстан Республикасы Законын 2026 елның 1 мартыннан үз көченә керәчәк «Россия Федерациясенең аерым закон актларына үзгәрешләр кертү турында» 2025 елның 17 ноябрендәге 424-ФЗ номерлы Федераль законга (алга таба – 424-ФЗ номерлы Федераль закон), аның 3 статьясыннан тыш, һәм 2025 елның 29 декабрендә үз көченә кергән «Россия Федерациясендә мәгариф турында» Федераль законга үзгәрешләр кертү хакында» 2025 елның 29 декабрендәге 539-ФЗ номерлы Федераль законга (алга таба – 539-ФЗ номерлы Федераль закон) туры китерү максатларында эшләнде.
Россия сәламәтлек саклау системасындагы кадрлар кытлыгы мәсьәләсен хәл итү максатларында кабул ителгән 424-ФЗ номерлы Федераль закон белән шулай ук «Россия Федерациясендә мәгариф турында» 2012 елның 29 декабрендәге 273-ФЗ номерлы Федераль законга үзгәрешләр кертелә. Россия Федерациясе субъектлары дәүләт хакимияте органнарына максатчан укыту турында шартнамә буенча йөкләмәләрне үтәмәгән өчен штраф һәм компенсация түләү, аларның күләмнәрен билгеләү һәм аларны тиешле бюджетка күчерү тәртибен билгеләү өлешендә яңа вәкаләтләр бирелә.
539-ФЗ номерлы Федераль закон белән шул исәптән югары белем бирү мәгариф оешмалары һәм фәнни оешмалар студентларының студент билетлары турында һәм зачет кенәгәләре турында белешмәләр, ординатура программалары, ассистентура-стажировка программалары, аспирантурада фәнни һәм фәнни-педагогик кадрлар әзерләү программалары буенча укуны раслый торган башка документлар турында белешмәләр (алар булган очракта) югары белем бирү мәгариф оешмалары һәм фәнни оешмалар тарафыннан федераль мәгълүмат системасына тапшырыла.
Моңа бәйле рәвештә «Мәгариф турында» 2013 елның 22 июлендәге 68-ТРЗ номерлы Татарстан Республикасы Законына тиешле үзгәрешләр кертү тәкъдим ителә.


